
Formación en Comunicación da Sostibilidade
Co obxectivo de dar apoio aos nosos asociados no tocante á comunicación das vosas empresas para poñer en 
valor os esforzos que facedes en seren cada vez máis sostibles e chegar, así, a aquelas persoas concienciadas que 
buscan realizar un turismo responsable.

Esta formación vai dirixida a todas as empresas adheridas ao Club Galicia Destino Sostible e é de carácter gratuíto. 



SESIÓN PRESENCIAL:

Dirixida a todas as empresas adheridas a Galicia Destino Sostible, previa inscrición.

Obxetivos:

Potenciar as habilidades de comunicación e o foco sostible para mellorar o grao 
de satisfacción e a relación cos turistas que nos visitan.

Coñecer a importancia das accións ambientais, sociais e do bo goberno de cara a 
vertebrar unha oferta turística diferenciada pola súa conexión do desenvolvemen-
to sostible.

Programa:

10:00 Benvida e presentación
 10:10 Clúster de Turismo de Galicia
 10:30 Sesión de formación
 12:30 Sección de dúbidas e preguntas
 13:00 Sesión de aperitivo e networking

Esta formación estará formada por 2 sesións:

Sala Fontán, Cidade da Cultura
Santiago de Compostela

16 de novembro
10:00 a 14:00

SESIÓN ONLINE INDIVIDUALIZADA:

Traballo individual con cada unha das empresas interesadas, ata un máximo de 30 
empresas.

Obxetivos:

Traballar para mellorar a súa comunicación en sostibilidade en base ao tipo de 
empresa, público obxectivo, realidade da empresa e necesidades detectadas.
As empresas participantes recibirán unha acta resumo coas conclusións da 
consultaría, así como  recomendacións personalizadas para servir como folla de 
ruta para implantar posteriormente.

Datas:
do 27 de novembro ao 15 de decembro

Duración:
2 h/empresa



SINOPSE DA FORMACIÓN PRESENCIAL

Realizaremos unha aproximación experta ao concepto e á práctica da sostibili-
dade no sector turístico. 

Pretendemos ofrecer unha visión global dos diferentes ingredientes que dan 
forma ao concepto de Turismo Sostible, pero cunha mirada de preto ao caso 
galego.

Dividiremos a sesión nos seguintes apartados. 

▪ Punto de Partida 

Que é iso do Turismo Sostible, a quen lle afecta, que supón para o sector, que 
aspectos aborda e de que forma se pode progresar neste eido. 

▪ Identificación de Grupos de Interese 

Os grupos de interese ou opinión son todas aquelas persoas ou grupos 
sociais que teñen algún tipo de relación co negocio, o servizo, o entorno e a 
actividade da empresa. 

▪ Enfoque segundo a actividade

Malia que hai moitos camiños comúns, as expectativas, o impacto, a interac-
ción, a relación, os obxectivos e outros moitos aspectos poden variar segun-
do a actividade a que se dedique da nosa empresa.

▪ Os medios de comunicación e a sostibilidade

Nunha viaxe polos medios de comunicación analizaremos como valoran a
información relacionada coa responsabilidade das empresas ante os retos  da 
sostibilidade e dos obxectivos de desenvolvemento sostible. 

▪ O Greenwashing

Finxir que somos aliados do planeta é un grave problema. Esaxerar o desem-
peño ambiental ou ocultar a realidade baixo unha maquillaxe convértese nun 
problema de reputación. A transparencia é a mellor aliada  da sostenibilidade

▪ A importancia da Narrativa 

As ideas, os valores, a misión, os obxectivos, a sensibilidade... a esencia e o 
propósito do noso negocio ou actividade ha de estar reflexado nunha 
narrativa clara, atractiva e que se converta nun aceno de identidade. Para ser 
únicos cómpre dicir cal é a nosa diferenza.  

▪ Comunicación Interna e Externa

Abordaremos a diferencia, alcance e impacto da comunicación a nivel 
interno e da práctica da comunicación portas afora. Ambas estratéxicas para 
levar á realidade o desempeño da sostibilidade.  

▪ Visión estratéxica da comunicación no negocio

Abordaremos a importancia de contar unha estratexia de comunicación que 
marque os camiños a percorrer para acadar os obxectivos ou superar os 
retos que definimos na empresa. Falar de que, cando, como, para que...    

▪ Plan operativo

Daremos as claves para deseñar un plan operativo mínimo que permita 
substanciar a visión estratéxica en accións de comunicación ao noso alcan-
ce, que podan reverter nun impacto positivo e que contribúan ao posiciona-
mento do noso produto ou servizo  

▪ Boas prácticas

Para rematar falaremos de diferentes casos de éxito que podan resultar 
inspiradores para procurar a consolidación da acción sostible no negocio.



• Traballou principalmente en radio, sendo na emisora da Corporación 
Voz de Galicia, onde desempeñou boa parte da súa traxectoria como 
xornalista escribindo sobre temas relacionados co medio ambiente. 

• Asistiu a varios Cumios do Cambio Climático da ONU como consultor 
para empresas, organizacións e como enviado especial de prensa. 
Traballa en proxectos para compañías multinacionais, PEMES así como 
administracións públicas. 

• Activista corporativo e dinamizador da implantación de estratexias 
relacionadas cos Obxectivos do Desenvolvemento Sostible. É membro 
da rede de líderes ambientais de The Climate Reality Project, a 
fundación internacional liderada polo ex-presidente dos Estados 
Unidos e premio Nobel da Paz, Al Gore, de quen recibiu formación 
específica cunha visión internacional sobre os retos do cambio 
climático.  

• En 2007 crea Aporta Comunicación, unha axencia pioneira en España 
na comunicación de temas relacionados co desenvolvemento sostible.

Pedro Tasende
Xornalista especializado en 
sostibilidade e comunicación 
corporativa con máis de 30 anos de 
traxectoria profesional.

Relator 



Inscrición

Formación en Comunicación da Sostibilidade

Data límite: 14 de novembro

https://forms.gle/bGN7tJUd29wsQZhw9

